
Mutiara Kata
NAIB CANSELOR
Prof. Dato’ Dr. Mohd Ekhwan Hj. Toriman

Warga UKM yang dikasihi,

Semenjak kebelakangan ini, kita dikejutkan dengan peningkatan 
kes Covid-19 di Malaysia. Saban hari kita juga dikejutkan dengan 
kes kematian yang semakin bertambah. Apatah lagi dengan 
kemunculan varian baharu yang lebih berbahaya, kita wajar 
lebih berhati-hati dalam menjalani aktiviti seharian. 

Saya ingin mengajak semua kakitangan dan pelajar merenung 
sejenak. Seharusnya juga kita melihat kembali dalam diri 
apakah kita masih patuh pada langkah asas pencegahan 
Covid-19 iaitu kerap mencuci tangan, memakai pelitup 
muka di tempat awam dan memastikan penjarakan fizikal. 
Jika perlu, jauhi tempat yang sesak dan tertutup bagi 
mengurangkan risiko jangkitan virus ini. Saya tegaskan sekali 
lagi, akurlah dengan prosedur operasi standard (SOP) yang 
telah digariskan oleh MKN untuk kebaikan diri kita. 

UKM meneruskan amalan terbaik ini dengan bersungguh-
sungguh. Selepas kemasukan pelajar secara berfasa 
pada 17 Mac 2021, UKM menetapkan pengamalan norma 
baharu dalam semua aktiviti pengajaran dan pembelajaran. 
Kemasukan pelajar ini adalah berdasarkan enam (6) kategori 
pelajar yang dibenarkan bagi kemasukan Semester 2 Sesi 
2020/ 2021. Semua pelajar kita dikehendaki menjalani fasa 
pemantauan kendiri di Pusat Isolasi@Pengasingan (Kolej 
Kediaman) masing-masing.

Fasa Pemantauan Kendiri bermaksud pelajar akan berada 
dalam kawasan Kolej Kediaman yang ditetapkan selama 
10 hari. Mereka tidak dibenarkan keluar daripada kawasan 
berkenaan demi memastikan diri mereka bebas daripada 
virus Covid-19. Hanya selepas berlalu tempoh itu, barulah 
mereka dibenarkan menjalankan aktiviti praktikal, makmal, 
klinikal, latih amal, studio, bengkel dan peralatan.

Saya menyeru semua warga UKM yang dikasihi agar 
menjaga kesihatan diri masing-masing. Baik kakitangan 
mahupun pelajar, sifat kesedaran yang tinggi terhadap 
virus Covid-19 perlu ditanam dalam diri agar kesihatan dan 
kesejahteraan diri sentiasa terjaga. 

KONVOKESYEN UKM

6,166 Graduan UKM Terima Ijazah pada 
Majlis Konvokesyen UKM Ke-48 Secara 

Fizikal

Seramai 6,166 graduan Universiti 
Kebangsaan Malaysia (UKM) 
menerima ijazah   pada Majlis 
Konvokesyen UKM Ke-48 yang 
diadakan secara fizikal bermula 
3 hingga 12 April 2021 di Dewan 
Canselor Tun Abdul Razak 
(DECTAR), UKM. Dalam Mesyuarat 
Khas Majlis Konvokesyen UKM 
Ke-48, mesyuarat bersetuju 
mengadakan majlis konvokesyen 
sebanyak 10 sidang secara 
bersemuka dengan mematuhi 
prosedur operasi standard (SOP) 
yang telah ditetapkan oleh Majlis 
Keselamatan Negara (MKN).

Majlis dianjurkan dengan kapasiti 
50 peratus ruang dan UKM 
mematuhi peraturan ini dengan 
menggunakan kapasiti 25 peratus 
daripada ruang dewan yang 
boleh memuatkan 4,000 orang 
pada satu-satu masa. Hanya 
bakal graduan sahaja dibenarkan 
untuk berada di dalam dewan 
DECTAR tanpa ditemani oleh ibu, 
bapa atau keluarga. Mereka tidak 
dibenarkan berada di sekitar 
DECTAR sebaliknya digalakkan 
menunggu di luar kampus UKM 
sebelum masuk semula ke 
kampus apabila majlis selesai. 



7 JANUARI-APRIL & MEI-OGOS 2021

KONVOKESYEN UKM

Selain itu, majlis konvokesyen 
ini diadakan satu sidang 
sahaja pada setiap hari iaitu 
pada sebelah pagi dengan 
tempoh masa maksimum 
setiap sidang adalah 3 jam. 
Malahan, tidak ada sebarang 
karnival konvokesyen 
diadakan di luar dewan 
seperti tahun sebelumnya.

KONVOKESYEN UKM

DYMM Yang di-Pertuan Besar Negeri 
Sembilan Darul Khusus, Tuanku Muhriz Ibni 
Almarhum Tuanku Munawir bertitah bahawa 
UKM perlu berani berhadapan dengan 
persoalan dan pergolakan dunia kerana 
universiti ini mempunyai pelbagai kepakaran 
yang dihormati. Baginda yakin bahawa para 
intelektual di UKM dapat menjadi pemain 
utama dalam memberi sumbangan. Tegas 
baginda lagi, sebagai institusi akademik, UKM 
perlu terus bergerak pantas menghasilkan 
penyelidikan dan inovasi yang sesuai dengan 
tuntutan semasa.

Baginda juga bertitah penyelidikan dan inovasi 
yang dihasilkan juga perlu mempunyai nilai 
komersil yang tinggi dan boleh dipasarkan 
sehingga ke peringkat global. Sarjana UKM akan 
terus ke hadapan dan mampu menghasilkan 

UKM Perlu Berani 
Berhadapan 
dengan Persoalan 
dan Pergolakan 
Dunia – Canselor 
UKM

inovasi baharu bagi memperkasakan bidang 
penyelidikan yang memberi manfaat kepada 
kehidupan masyarakat.

Pada Sidang Canselor, baginda telah 
menyempurnakan penganugerahan Ijazah 
Kehormat Doktor Falsafah (Kepimpinan dalam 
Kesihatan Awam) kepada Ketua Pengarah 
Kesihatan Malaysia yang juga merupakan 
alumni Fakulti Perubatan tahun 1988, Tan 
Sri Dato’ Seri Dr. Noor Hisham Abdullah dan 
Ijazah Kehormat Doktor Falsafah Pengurusan 
Kelestarian kepada Profesor Emeritus 
Dr. Soontak Lee. Selain itu, baginda turut 
menyempurnakan penganugerahan Anugerah 
Pelajaran Diraja kepada Ayuna Yussoff (Fakulti 
Undang-Undang) dan Raveena Vadheswary 
a/p Muralitharan (Fakulti Sains Kesihatan).

KONVOKESYEN UKM

KONVOKESYEN UKM

Ketua Pengarah Kesihatan Malaysia, Tan 
Sri Dato’ Seri Dr. Noor Hisham Abdullah 
menerima Ijazah Kehormat Doktor 
Falsafah (Kepimpinan dalam Kesihatan 
Awam) di Majlis Konvokesyen UKM Ke-
48 baru-baru ini. Penganugerahan itu 
diberikan atas sumbangan dan khidmat 
bakti beliau kepada masyarakat dan 
negara terutamanya dalam memerangi 
pandemik COVID-19 yang melanda 
negara lebih setahun yang lepas.

Beliau yang merupakan alumni Fakulti 
Perubatan UKM tahun 1988 berpuas hati 
dengan pematuhan SOP dan masa yang 
diambil oleh UKM dalam menjalankan 
Majlis Konvokesyen tersebut. Malah 
beliau turut memuji majlis itu boleh 
dijadikan contoh kepada institusi 
pengajian tinggi yang lain.

Tan Sri Dato’ Seri 
Dr. Noor Hisham 
Abdullah Terima 
Ijazah Kehormat 
Doktor Falsafah

KONVOKESYEN UKM

Kekurangan diri bukanlah penghalang buat 
empat graduan Orang Kurang Upaya (OKU) 
untuk menggenggam ijazah sarjana muda 
dan ijazah sarjana pada Majlis Konvokesyen 
Universiti Kebangsaan Malaysia (UKM) ke-48. 
Tiga sahabat dari Fakulti Pendidikan, Azree 
Feekree Zamzuri, Nur Aishah Tajudin dan Ainur 
Athira Zulkeflee membuktikan mereka juga 
boleh berjaya walaupun berstatus OKU.

Graduan OKU 
Tidak Jadikan 
Kekurangan 
Diri Sebagai 
Penghalang untuk 
Berjaya

Azree Feekree yang menerima Ijazah Sarjana 
Muda Pendidikan dengan Kepujian (Pendidikan 
Khas) meluahkan rasa syukur kerana dapat 
menamatkan pengajian dengan keputusan 
cemerlang. Manakala Nur Aishah pula terlibat 
aktif dalam Persatuan Sekretariat Mahasiswa 
Orang Kurang Upaya (SMAKU) dengan 
memegang jawatan sebagai setiausaha. Nur 
Aishah juga tidak menjadikan kekurangannya 
sebagai halangan untuknya terlibat aktif dalam 
Persatuan Silat Cekak Malaysia. Beliau berjaya 
menamatkan latihan seni pertahanan diri 
tersebut.

Rakannya, Ainur Athira Zulkeflee berkata 
pada tahun pertama beliau di UKM beliau 
menghadapi cabaran dalam meningkatkan 
keyakinan diri. Manakala graduan OKU Ijazah 
Sarjana Pentadbiran Perniagaan dari Pusat 
Pengajian Siswazah Perniagaan (UKM-GSB), 
Nur Syazalina Radzuan berkata walaupun 
beliau seorang sahaja pelajar OKU namun 
layanan pensyarah dan rakan-rakan terhadap 
beliau amat baik sekali.

NAIB CANSELOR

Buat pertama kalinya 
Universiti Kebangsaan 
Malaysia (UKM) menerima 
alumninya, Prof. Dato’ Ts. Dr. 
Mohd Ekhwan Hj. Toriman 
sebagai Naib Canselor 
ke-12 yang berkuat kuasa 
pada 1 Januari 2021 
hingga 31 Disember 2023. 
Beliau ialah graduan 
UKM pada 1992 (Ijazah 
Am) dan 1993 (Ijazah 
Kepujian) dalam bidang 
Geografi (Fizikal), Fakulti 
Sains Kemasyarakatan 
dan Kemanusiaan. 
Seterusnya, beliau 
melanjutkan pengajian 
di peringkat sarjana 
(MSc) di University of 
Manchester. Beliau 
melengkapkan ijazah 

Prof. Dato’ Ts. Dr. 
Mohd Ekhwan Hj. 
Toriman Alumni 
Pertama UKM 
dilantik Sebagai 
Naib Canselor 
UKM

NAIB CANSELOR

kedoktoran di University of 
Newcastle Upon Tyne UK dalam 
bidang Pemodelan Hidrologi 
Sekitaran, Sistem Maklumat 
Geografi (GIS) dan Pengurusan 
Sumber Air.

Beliau sebelum ini pernah 
memegang jawatan Timbalan 
Naib Canselor Penyelidikan dan 
Inovasi UKM dan berazam untuk 
meneruskan legasi kecemerlangan 
universiti ini yang telah dipimpin 
oleh 11 orang Naib Canselor yang 
hebat.

Beliau juga menyifatkan dirinya 
bertuah kerana mewarisi 
sebuah universiti yang telah pun 
dibangunkan dengan rasa cinta 
oleh mantan Naib Canselor yang 
terdahulu. Beliau juga berjanji 
akan meneruskan kecemerlangan 
universiti ini yang lahir dari 
kesedaran untuk membangunkan 
anak bangsa tanpa mengira kaum.  

Nilai TERAS kini menjadi naratif baharu UKM 
sebagai universiti watan, kata Prof Dato’ Ts. 
Dr. Mohd Ekhwan Toriman, Naib Canselor 
Universiti Kebangsaan Malaysia (UKM), 
dalam Bicara Perdana Naib Canselor yang 
bertajuk ‘Naratif Baharu UKM Universiti 
Watan Kita’. Beliau menyuguhkan konsep 
TERAS atau ringkasan pada Talent (Bakat), 
Ethics (Etika), Revitalise (Memperkasa), Agile 
(Tangkas) dan Soul (Jiwa) wajar dijadikan 
pemangkin pembangunan diri agar warga 
UKM dapat menjalankan tugas dengan 
penuh iltizam. Menurutnya lagi, dua agenda 
utama perlu dicapai dalam nilai TERAS ialah 
kebolehpasaran graduan dan penjanaan 
pendapatan.

Nilai Teras 
Sebagai Naratif 
Baharu UKM

Lembayung TERAS bertujuan membolehkan 
warga UKM membuat rujukan dan panduan 
terhadap hala tuju universiti dalam usaha 
meningkatkan pencapaian tertinggi. Terdapat 
lima nilai yang memayungi lima kebitaraan 
universiti iaitu I-Minda, watan, holistik, digital 
dan prihatin. Selain itu, terdapat 25 prakarsa 
yang menjadi asas untuk UKM merangka 
pelan strategik dan gerak kerja di samping 
menentukan indeks pencapaian utamanya.

NAIB CANSELOR

Kolej Akademia memainkan 
peranan yang penting dalam 
membangunkan kemahiran pelajar 
di luar bilik kuliah bagi membentuk 
mahasiswa yang cemerlang dan 
holistik.

Amanat tersebut disampaikan 
oleh Naib Canselor Universiti 
Kebangsaan Malaysia (UKM), 
Prof. Dato’ Ts. Dr. Mohd Ekhwan 
Hj. Toriman kepada 173 Majlis 
Eksekutif Pelajar (MEP) yang akan 
dilantik pada Sesi 2021/2022.
Menurut beliau, mahasiswa yang 
terpilih menjadi ahli MEP pada sesi 
ini perlu sentiasa mempelajari dan 
mendapatkan pengalaman berkaitan dengan 
pengurusan aktiviti dan selok belok hal ehwal 
kolej kediaman daripada barisan MEP sesi 
sebelumnya.

Ahli MEP perlu menumpukan perhatian 
kepada hal ehwal kebajikan pelajar di kolej 
serta menjadi penggerak dan ikon kepada 
mahasiswa khususnya dari segi pembangunan 
sahsiah dan kemahiran insaniah. Penglibatan 
dalam organisasi MEP ini juga dapat memberi 
pendedahan terhadap nilai pemerkasa yang 
selari dengan elemen TERAS yang dapat 
menjadikan mahasiswa sebagai seorang 
pemimpin hebat dan unggul dalam melakukan 
sesuatu tugasan.

Amanat Naib 
Canselor 
UKM Kepada 
Majlis 
Eksekutif 
Pelajar

Beliau juga menyatakan, banyak perkara yang 
dapat diaplikasikan di tempat kerja melalui 
pengalaman yang telah diperolehi semasa 
terlibat dalam sesebuah organisasi di universiti. 
Bakat kepimpinan dapat dicungkil dan digilap 
berdasarkan konsep TERAS di mana setiap 
ciri-ciri kepimpinan efektif dan berkesan dapat 
digembleng ke arah pencapaian matlamat 
sesebuah organisasi.

NAIB CANSELOR

JARINGAN STRATEGIK

Kolaborasi Pusat Citra UKM dengan rakan 
strategik semakin terserlah dengan pelantikan 
dua Professor Adjung iaitu Pengarah Eksekutif 
iPay 88 (M) Sdn Bhd, Chan Kok Long (graduan 
Sains Matematik Universiti Kebangsaan 
Malaysia (UKM) pada 1990) dan Ketua Pegawai 
Modal Insan Kumpulan Maybank, Datuk Nora 
Abd Manaf. 

Tan Sri Dato’ Seri Abdul Wahid Omar berkata 
walaupun pelantikan itu dibuat melalui Pusat 
Cita Universiti, tetapi ia adalah pelantikan 
untuk seluruh UKM. Kedua-duanya diharapkan 
bukan sahaja membantu Pusat Citra Universiti, 
tetapi juga fakulti-fakulti lain di UKM terutama 
dalam aspek pembangunan modal insan dan 
penempatan latihan industri.

Alumni UKM 
dan Ketua 
Pegawai Modal 
Insan Kumpulan 
Maybank Dilantik 
Profesor Adjung 
Pusat Citra 
Universiti

JARINGAN STRATEGIK

Kerjasama akademik antara Malaysia dengan 
Hungary dari sudut pendidikan mendapat 
perhatian serius kedua-dua negara. UKM 
mewakili Malaysia dalam perbincangan yang 
diadakan antara Naib Canselor, Prof Dato Dr 

UKM adakan 
Perbincangan 
dengan Kedutaan 
Hungary Kukuhkan 
Kerjasama 
Akademik

Mohd Ekhwan Toriman dengan Duta Besar 
Hungary ke Malaysia, Tuan Yang Terutama Dr. 
Petra Ponevacs – Pana.

Antara perkara penting yang dibincangkan 
adalah berkenaan Biasiswa Stipendium 
Hungaricum, Biasiswa Erasmus Mundus 
dan kerjasama penyelidikan antara UKM 
dan universiti di Hungary yang merangkumi 
bidang Kejuruteraan, Teknologi Maklumat dan 
Perubatan. Isu-isu lain yang turut dibangkitkan 
dalam perbincangan itu termasuk program 
pertukaran pelajar dan staf, dan pemeteraian 
perjanjian untuk mengeratkan hubungan. 

Sebelum ini, UKM telah memulakan kolaborasi 
penyelidikan dengan Eötvös Loránd University, 
Hungary sejak tahun 2014 dalam penyelidikan 
paleontologi yang terletak di Langkawi 
UNESCO Global Geopark.



SENADA - Edisi KHAS  18 

JARINGAN STRATEGIK

Kemahiran keusahawanan dalam kalangan 
wanita adalah satu usaha yang berterusan 
serta menuntut komitmen yang tinggi 
daripada pelbagai pihak. Sehubungan dengan 
itu, Pusat Kepimpinan Wanita Tun Fatimah 
Hashim (PKWTFH) memeterai Memorandum 
Persefahaman (MoU) dengan Female 
Entrepreneurs Worldwide (FEW) (Greater 
China) Limited bagi melatih pelajar, pensyarah, 
peserta dari NGO, dan wanita dari kumpulan 
B40 bagi merealisasikan hasrat tersebut.

Menteri Pengajian Tinggi, Datuk Dr. Noraini 
Ahmad berkata kerjasama melalui pemeteraian 

UKM, FEW 
Jalin Kerjasama 
Kembangkan 
Kemahiran 
Keusahawanan

Memorandum Persefahaman (MoU) itu 
akan memfokuskan kepada kepimpinan 
keusahawanan wanita yang akan dilakukan 
melalui portal FEW. Baik UKM mahupun FEW, 
kedua-duanya akan membantu usahawan 
wanita dari golongan B40 melalui program 
konsultasi dalam talian khas yang akan 
dijalankan dalam bahasa kebangsaan.

“Peluang penyelidikan dan kajian antara kedua-
dua belah pihak juga amat besar. Diharap 
peluang keemasan ini dapat dimanfaatkan 
sepenuhnya oleh semua pelajar dan para 
pensyarah wanita UKM khususnya,” katanya 
semasa menyampaikan ucapan pada Majlis 
Menandatangani MoU antara UKM dengan 
FEW di sini, semalam.

Sementara itu, Naib Canselor UKM, Prof. Dato’ 
Dr. Mohd Ekhwan Toriman berkata kerjasama 
itu menandakan komitmen dan kesediaan 
UKM untuk bekerjasama dengan agensi 
berwibawa tempatan dan antarabangsa sama 
ada organisasi kerajaan atau bukan kerajaan 
yang sesuai dengan falsafah UKM. Inisiatif ini 
memberikan latihan yang relevan untuk pelajar 
UKM. FEW berpotensi menjadi platform bagi 
mereka melanjutkan latihan industri.

JARINGAN STRATEGIK

Universiti Kebangsaan Malaysia 
(UKM) melalui Fakulti Sains Sosial 
dan Kemanusiaan (FSSK) telah 
menandatangani MoU dan MoA 
dengan Universitas Tadulako, 
Indonesia (UNTAD) secara dalam 
talian yang disempurnakan oleh 
YBhg. Prof. Dato’ Dr. Mohd. Ekhwan 
Toriman, Naib Canselor UKM.

PM Ts. Dr. Kadir Ariffin dalam 
ucapannya menyatakan bahawa 
objektif utama MoU antara kedua-
dua universiti ini adalah untuk 
menjalinkan hubungan strategik 
melalui kerjasama penyelidikan 
dan perkongsian ilmu, pelaksanaan 
persidangan antarabangsa serta 
penghasilan modal insan dan 
penerbitan bersama.

UKM – 
UNTAD 
Perkukuh 
Jaringan 
Sedia Ada

“Pihak UKM dan UNTAD juga merancang untuk mengadakan 
pelbagai aktiviti seperti pertukaran pelajar dan tenaga akademik, 
pertukaran penerbitan dan bahan akademik serta mengadakan 
program kerjasama penyelidikan.”

Ujar beliau lagi, pihak UNTAD juga bersetuju menyalurkan dana 
penyelidikan berjumlah USD 42,600.00 kepada UKM untuk 
tempoh 3 tahun untuk menjalankan penyelidikan bertajuk 
‘Safety & Environmental Disaster Indonesia & Malaysia: Respond, 
Adaptation and Management’. Pelaksanaan MoU – MoA ini 
merupakan lanjutan daripada perjanjian yang telah dimeterai 
sebelum ini antara UKM yang diwakili oleh LESTARI dengan 
UNTAD yang tamat pada September 2019. Pihak UNTAD 
bersetuju untuk memperbaharui perjanjian yang baharu dengan 
FSSK.

Universiti Kebangsaan Malaysia (UKM) melalui 
Pusat Pengajian Citra UKM menandatangani 
Memorandum Perjanjian (MoA) dengan 10 rakan 
industri bagi memantapkan kursus pengajian 
Sains Citra. Rakan industri yang terlibat ialah 
Universiti Teknologi MARA (UiTM), RHB Bank 
Berhad, Gerbang Alaf Restaurants Sdn. Bhd, K 
& P Cove Consultancy Sdn. Bhd, Professional 
Mutawwif Development Sdn.Bhd, Athena 
Holdiings Sdn. Bhd, The Dalucia Sdn.Bhd, 
Senang La Sdn. Bhd dan DoGood Club.

Pengerusi Lembaga Pengarah UKM, Tan Sri 
Abdul Wahid Omar berkata kerjasama bertujuan 
menjayakan matlamat program pendidikan 
Citra UKM yang merupakan program kurikulum 
tersedia masa depan (future ready curriculum) 
yang pertama di Malaysia.

Pusat Pengajian 
Citra Universiti 
Jalin Kerjasama 
Dengan 9 Rakan 
Industri

Kerjasama strategik sebegini dapat memberikan 
pendedahan dan pengamalan pembelajaran 
sebenar kepada para pelajar. Pengalaman 
berharga yang dipelajari di organisasi rakan 
strategik, ditambah dengan ilmu yang dipelajari 
di universiti dapat membantu meningkatkan 
keupayaan graduan untuk mencipta pekerjaan 
baharu yang sesuai dengan keperluan masa 
hadapan negara.

Melalui perjanjian ini, penglibatan pihak industri 
juga mampu meningkatkan kualiti pengisian 
program Ijazah Sarjana Muda Sains Citra, selain 
memperkemaskan instrumen penilaian dan 
kurikulum program secara berterusan. Pelbagai 
input daripada pengamal dari pelbagai bidang 
serta pengalaman projek ‘work-based learning’ 
(WBL), akan dapat menghasilkan graduan 
‘industry ready’ & ‘job creators’, mempunyai 
kemahiran dalam pelbagai bidang, cerdas 
menyelesaikan masalah, versatile dan bijak 
berbahas sebarang isu yang bermanfaat.

Sementara itu, Prof. Dr. Khairul Anwar Mastor, 
Dekan Pusat Pengajian Citra Universiti berkata 
Program Sarjana Muda Sains Citra (SmSC) 
mula diperkenalkan pada tahun 2018 sebagai 
program bukan konvesional yang memberikan 
kebebasan kepada pelajar-pelajar memilih 
bidang penumpuan, sesuai dengan minat dan 
aspirasi kerjaya mereka. Beliau berkata program 
SmSC ini menampilkan mod 2u2i, iaitu pelajar-
pelajar berpeluang belajar dua tahun di universiti 
dan dua tahun di industri melalui pendekatan 
WBL.

JARINGAN STRATEGIK

Universiti Kebangsaan Malaysia (UKM) melalui 
Pusat Pengajian Citra Universiti (PPCU) menjalin 
kerjasama dengan Professional Mutawwif 
Development (PMD) Sdn. Bhd. dalam usaha 
melahirkan lebih ramai golongan mutawif 
daripada kalangan anak tempatan yang 

Kerjasama Pusat 
Pengajian Citra 
Universiti dengan 
Professional 
Mutawwif 
Angkat Bidang 
Pelancongan 
Islam

bertauliah selain memberi peluang pekerjaan 
kepada anak muda biarpun bukan daripada 
lulusan agama. 

Pengarah urusan PMD iaitu Abdul Halim Ikhsan 
berkata kerjasama dengan PPCU itu adalah 
untuk melahirkan bakal mutawif dan mutawifah 
yang berilmu dan berkaliber dalam membantu 
masyarakat Malaysia.   Sehingga kini, lebih 600 
orang pelajar yang menyertai program di PMD 
telah berada di industri dan mendapat kerja di 
melalui program kebolehpasaran graduan.

Katanya Kementerian Pelancongan, Seni dan 
Budaya telah menyasarkan seramai 6,700 orang 
mutawif berada dalam industri tersebut. Namun, 
sehingga kini dianggarkan sekitar 1000 orang 
mutawif sahaja yang beada dalam industri.

PMD merupakan pusat bertauliah yang 
menawarkan program Diploma Professional  
Mutawwif & Muslim Tour Leader”. Ia adalah 
diploma yang pertama diwujudkan di Malaysia 
bagi mengiktiraf kerjaya mutawif di peringkat 
pendidikan negara. 

JARINGAN STRATEGIK

Dalam membantu kanak-kanak yang 
mempunyai masalah pendengaran terpelihara, 
Universiti Kebangsaan Malaysia (UKM) telah 
menjalinkan kerjasama dengan Cochlear Ltd. 
bagi menawarkan program sijil profesional 
pertama dalam Auditori-Verbal Therapy (AVT) 
yang diiktiraf di Asia Tenggara (SEA).

UKM adalah sebuah universiti yang mempunyai 
kepakaran dan perkhidmatan dalam merawat 
individu yang mengalami masalah pendengaran 
manakala Cochlear Ltd., pula adalah 
peneraju global dalam penyelesaian masalah 
pendengaran implant.

AVT adalah pendekatan untuk membantu kanak-
kanak yang mengalami masalah pendengaran 
dalam mengembangkan bahasa lisan melalui 

UKM bekerjasama 
dengan Cochlear 
Ltd., Latih 
Profesional 
Pendengaran 
melalui Terapi 
Auditori-Verbal

JARINGAN STRATEGIK

pendengaran. Kanak-kanak dengan semua 
tahap gangguan pendengaran, dari ringan 
hingga mendalam yang kini menggunakan alat 
bantu dengar atau implan koklea, dapat belajar 
mendengar dan mengembangkan bahasa 
lisan melalui pendekatan Auditori-Verbal. Bagi 
kanak-kanak dengan masalah pendengaran, 
AVT berjaya meningkatkan hasil bahasa lisan 
mereka.

Naib Canselor UKM, Prof. Dato’ Ts. Dr. Mohd 
Ekhwan Toriman berkata UKM diiktiraf sebagai 
peneraju perkhidmatan implan Cochlear di 
Malaysia, dan merupakan pelopor dalam 
melakukan pembedahan implan Cochlear di 
Asia Tenggara. Beliau menyifatkannya sebagai 
batu loncatan untuk UKM kerana universiti ini 
adalah universiti pertama di Asia Tenggara yang 
menawarkan program seperti itu.  

Presiden Asia Pasifik, Cochlear Ltd., Anthony 
Bishop berkata pasukan mereka di Cochlear 
Ltd. sangat berbangga dan berbesar hati 
kerana dapat bekerjasama dengan UKM dalam 
pembangunan program pensijilan profesional 
AVT Asia pertama. Pendekatan AVT telah 
terbukti bermanfaat bagi anak-anak dengan alat 

pendengaran dan membantu pengembangan 
pertuturan dan bahasa mereka. Terapi AVT 
juga terbukti paling berkesan apabila doktor 
berjumpa dengan ibu bapa dan penjaga. 

Di Malaysia, hasil pemeriksaan melalui program 
Pemeriksaan Pendengaran Bayi Baru Lahir 
yang dilaksanakan di beberapa hospital telah 
menunjukkan peningkatan jumlah bayi yang 
didiagnosis hilang pendengaran semasa lahir. 
Sebilangan bayi ini menggunakan implan 
koklea dan mendapat manfaat dari pendekatan 
Auditori-Verbal, yang memungkinkan mereka 
mendengar dan mengembangkan bahasa lisan.

Walau bagaimanapun, di Asia Tenggara, 
bilangan profesional AVT terhad. Program sijil 
AVT ini akan melatih 12 profesional pendengaran 
setiap tahun untuk memberi sokongan terbaik 
kepada anak-anak kita yang mengalami masalah 
pendengaran. Program UKM AVT Professional 
Certificate adalah program lapan bulan bermula 
17 April 2021 untuk profesional pendengaran 
yang sudah bekerja dan menguruskan anak-
anak dalam praktik klinikal.

Seramai enam orang penyelidik Universiti 
Kebangsaan Malaysia (UKM) menerima 
Anugerah Khas Penyelidikan ‘Translational’ 
pada Majlis Anugerah Kecemerlangan MyRA® 
2021 bagi penilaian prestasi 2019.

Penerima anugerah tersebut ialah Prof. Dato’ Dr. 
Kamaruzzaman Sopian dari Institut Penyelidikan 
Tenaga Suria. Penerima yang lain ialah Prof. 
Madya Dr. Goh Choo Ta dari Institut Alam Sekitar 
dan Pembangunan. Dari Fakulti Sains dan 
Teknologi, dua penyelidik menerima anugerah 
ini iaitu Prof. Madya Dr. Mahanem Mat Noor dan 
Prof. Madya Dr. Mohd Shahrul Mohd Nadzir. Dua 
penyelidik dari Fakulti Perubatan menerima 
penghargaan tersebut iaitu Mej. Bersekutu 
(PA) Prof. Madya Dr. Mohd Yazid Bajuri dan Prof. 
Madya Dr. Tan Toh Leong.

Dalam majlis tersebut, sebanyak 12 anugerah 
kategori Pusat Tanggungjawab (PTj) dan 29 
anugerah individu daripada pelbagai seksyen 
dalam MyRA® serta seramai 313 orang 
penyelidik telah menerima sijil penghargaan.

Naib Canselor, Prof Dato’ Ts. Dr. Mohd 
Ekhwan Toriman berkata, kecemerlangan ini 
menggambarkan komponen dalam naratif 
baharu UKM iaitu universiti watan yang 
digariskan melalui TERAS iaitu Bakat (Talent), 
Etika (Ethics), Memperkasa (Revitalise), Tangkas 
(Agile) dan Jiwa (Soul).

“Kecemerlangan ini secara langsung 
memberikan sumbangan yang amat besar 
dalam meningkatkan kecemerlangan 
pendidikan, penyelidikan dan inovasi,” katanya 
semasa menyampaikan ucapan.

Selain memberikan sumbangan yang amat 
besar dalam meningkatkan kecemerlangan 
pendidikan, penyelidikan dan inovasi, beliau 
berkata penerima anugerah kecemerlangan 
MyRA® akan mendapat merit dalam penilaian 
prestasi, kenaikan pangkat dan akan mendapat 
keutamaan dalam pemilihan anugerah lain yang 
ada di peringkat univerisiti.

Pada pertengahan tahun 2020 Pusat 
Pengurusan Penyelidikan dan Instrumentasi 
(CRIM) telah menggerakkan semula usaha ini 
dengan menguruskan pengumpulan data dan 
pembuktian pencapaian MyRA. CRIM telah 
membangunkan sistem pemantauan MyRA 
PTj bagi memudahkan PTj melihat pencapaian 
MyRA dari semasa ke semasa dan seterusnya   
memastikan perancangan strategi dan 
pelan tindakan untuk meningkatkan prestasi 
kecemerlangan penarafan MyRA.

Enam Penyelidik 
UKM Terima 
Anugerah Khas 
Penyelidikan 
‘Translational’

PENYELIDIKAN BERIMPAK

Institut Sel Fuel UKM memenangi Anugerah 
Emas di pertandingan “4th International 
Malaysia-Indonesia-Thailand Symposium on 
Innovation and Creativity”. Kumpulan tersebut 
diwakili oleh Azreen Junaida Abd Aziz, Dr. Nurul 
Akidah Baharuddin, Prof. Madya Dr. Mahendra 
Rao Somalu, dan Prof. Dr. Andanastuti Muchtar.
Mereka mencapai kejayaan bagi projek 
inovasi yang bertajuk “The Development of 
a High-Performance Composite Cathode 
for Intermediate Temperature Solid-Oxide 
Fuel Cells”. Projek tersebut bertumpu pada 
pembuatan bahan katod bagi kegunaan sel 
fuel oksida pepejal (SFOP) bersuhu sederhana. 
SFOP merupakan salah satu jenis sel fuel yang 
berpotensi digunakan dalam aplikasi penjana 
kuasa pegun.

Selain hidrogen, sel fuel jenis ini juga boleh 
menggunakan gas hidrokarbon & biogas (dari 

Institut Sel Fuel 
UKM Menang 
Anugerah Emas

bahan buangan industri & domestik) sebagai 
bahan bakar untuk tujuan penghasilan tenaga 
elektrik. Kaedah pembuatan yang digunakan 
adalah pencampuran bahan katod dan bahan 
elektrolit untuk dijadikan katod komposit. 
Campuran dengan komposisi berlainan diuji 
dan dakwat katod komposit yang berkualiti 
dihasilkan untuk mendapatkan katod komposit 
berprestasi tinggi.

Projek ini juga berupaya memberikan impak 
positif kepada sektor tenaga negara dan 
memastikan keselamatan tenaga sejajar dengan 
matlamat SDG.

Ketua Projek, Dr. Nurul Akidah Baharuddin yakin 
dengan usaha yang dijalankan secara berterusan 
mampu memberi impak besar kelak kepada 
negara. Katanya, teknologi hidrogen sel fuel dan 
SFOP mendapat tempat dalam sektor tenaga di 
Malaysia sebaris dengan cabang tenaga yang 
lain dalam usaha mempelbagaikan lagi sumber 
tenaga di negara ini. Penyelidik katod SFOP 
berusaha mendapatkan hak cipta bagi formula 
penghasilan komponen katod komposit yang 
dibangunkan, selain dapat menggunakan katod 
komposit dalam SFOP bagi menjana tenaga 
elektrik untuk kegunaan Malaysia.

PENYELIDIKAN BERIMPAK

Fakulti Pendidikan (FPEND) Universiti 
Kebangsaan Malaysia (UKM) telah diiktiraf 
sebagai penerima Anugerah Antarabangsa 
Apple Teacher pada Majlis Perasmian 
Pendigitalan Pendidikan Fakulti 
Pendidikan UKM. Hampir kesemua 
ahli pengurusan tertinggi FPEND 
yang terdiri daripada dekan, 
timbalan dekan, pengerusi pusat 
kajian dan penolong dekan serta 
seramai 18 orang pensyarah dari 
fakulti yang sama telah diiktiraf 
sebagai Apple Teacher pada tahun 
ini.

Majlis tersebut turut menyaksikan 
pelancaran sembilan ruang 
pembelajaran futuristik FPEND dan 
program #CikguCikguUKM Musim 
4. Ruang-ruang pembelajaran 
futuristik tersebut direka bentuk 
dan dibangunkan dengan 
mengintegrasi konsep yang penting 
untuk pembelajaran berdasarkan 
Kerangka Higher Education Active 
Learning Spaces (HEALS).

Fakulti Pendidikan 
Terima Anugerah 
‘Apple Teacher’

PENYELIDIKAN BERIMPAK

Naib Canselor UKM Prof Dato’ Ts. Dr. Mohd 
Ekhwan Toriman menzahirkan rasa bangga 
kerana hasrat ini direalisasikan dengan 
kerjasama strategik Fakulti Pendidikan bersama 
pihak Apple (Malaysia) dan Switch Malaysia.

Majlis tersebut adalah suatu inisiatif untuk 
meneraju dan memacu pendigitalan pendidikan 
UKM selari dengan lembayung TERAS UKM 
yang menegaskan nilai kebitaraan dan 
prakarsa digital merangkumi infrastruktur 
dan infostruktur, pedagogi dan ekologi, 
pembudayaan, kelestarian dan governan bagi 
pendidikan digital dan futuristik.  

PENYELIDIKAN BERIMPAK

Dari semasa ke semasa, teknologi dan inovasi 
dihasilkan bagi mengekang penularan virus 
Covid-19. Kali ini sekumpulan penyelidik 
Universiti Kebangsaan Malaysia (UKM) berjaya 
mencipta alat yang dikenali sebagai Face Mask 
Valve. Alat ini dikatakan mampu mengurangkan 
penyebaran aerosol atau titisan kecil daripada 
saluran pernafasan yang mungkin mempunyai 
partikel virus COVID-19 semasa prosedur 
endoskopik ke atas hidung dan tekak dibuat ke 
atas pesakit ENT.

Inovasi gabungan Dr. Hardip Singh 
Gendeh (Pensyarah dan Pakar 
Bedah ENT, Hospital Canselor 
Tuanku Muhriz (HCTM)), Prof. Dr. 
Salina Husain (Ketua Jabatan 
dan Pakar Bedah Kanan ENT), Dr 
Abdul Razak (pelajar sarjana ENT), 
dan Prof. Madya Dr Zainuddin 
Sajuri (Fakulti Kejuruteraan dan 
Alam Bina (FKAB) ini dikatakan 
berpotensi untuk dikomersialkan.

Dengan diameter dua sentimeter, 
alat tersebut boleh dipasang 
pada topeng muka 3 ply atau 2 
ply yang sedia ada. Ia mempunyai 
dua bahagian iaitu bahagian luar 
dan bahagian dalam yang boleh 
dikepilkan bersama. Terdapat 

UKM Hasilkan 
Inovasi Injap 
Topeng Muka 
untuk Prosedur 
Endoskopik 
Pandemik 
COVID-19

satu injap atau valve di tengah alat ini yang 
diperbuat daripada plastik dan mempunyai 
garisan berlubang yang dihasilkan melalui 
potongan laser yang nipis.

Garisan berlubang ini membolehkan bahagian 
injap yang diperbuat daripada plastik tersebut 
memeluk endoskop yang dimasukkan melalui 
injap, mengurangkan saiz lubang semasa skop 
dimasukkan melalui injap tersebut menerusi 
topeng muka yang dipakai oleh pesakit. Alat ini 
juga boleh digunakan bersama topeng muka 
di klinik.

Kos pembuatan juga terdiri daripada barangan 
buatan tempatan yang mudah didapati dengan 
harga yang berpatutan.  

Ciptaan ini boleh juga digunakan untuk 
pesakit yang mempunyai penyakit berjangkit 
lain (melalui titisan udara) seperti penyakit 
Tuberkulosis (TB) yang mana bakteria 
Mycobacterium Tuberculosis (M.tubreculosis) 
boleh tersebar melalui titisan daripada saluran 
pernafasan. Malah, alat ini boleh diubah 
suai oleh pakar perubatan gastroentrologi, 
pakar perubatan respiratori, pakar bius, dan 
pakar bedah semasa menjalankan prosedur 
endoskopik perut (gastroscopy) dan paru-
paru (bronchoscopy) yang perlu dimasukkan 
melalui hidung atau mulut.

PENYELIDIKAN BERIMPAK

Kursi Kelestarian UKM-YSD iaitu gabungan 
Kursi Pembangunan Lestari: Teknologi Sisa 
Sifar UKM-YSD dan Kursi Perubahan Iklim 
UKM-YSD akan memfokuskan kepada tiga 
bidang penyelidikan iaitu perubahan iklim, 
penyelesaian kitaran pintar dan pemacu 
sosioekonomi.

Pihak kerajaan juga amat menghargai pelbagai 
inisiatif oleh sektor swasta dan akademik 
bagi memastikan negara terus berdaya saing 
dalam kemajuan sosial dan ekonomi. Kursi 
Kelestarian UKM-YSD adalah selaras dengan 

Kursi Kelestarian 
UKM-YSD Fokus 
Tiga Bidang 
Penyelidikan

enam teras strategik Dasar Sains, Teknologi, 
dan Inovasi Negara (DSTIN) 2021-2030, iaitu 
memajukan bidang-bidang penyelidikan 
dan pembangunan saintifik dan sosial, dan 
pengkomersialan yang terdiri daripada 
membangun, memupuk dan menggilap 
bakat, menggiat dan mencergaskan industri 
, transformasi tadbir urus MOSTI, menggalak 
dan memupuk kesedaran terhadap MOSTI 
dan mengukuhkan hubungan strategik 
antarabangsa

Pada majlis pelancaran itu, Pengerusi YSD, Yang 
Amat Mulia Tunku Tan Sri Imran Ibni Almarhum 
Tunku Ja’afar turut menganugerahkan biasiswa 
kepada dua orang pelajar peringkat Doktor 
Falsafah (PhD) dan seorang pelajar peringkat 
Sarjana yang menjalankan kajian di Kursi 
Pembangunan Lestari UKM-YSD. Biasiswa ini 
adalah pertama kali diberikan kepada pelajar-
pelajar pascasiswazah UKM. Pelajar yang 
terpilih akan terlibat dalam pelbagai aktiviti 
penyelidikan, sangkutan dan pendedahan 
industri untuk penglibatan antarabangsa.

Projek Bangunan Akademia Siber Teknopolis 
(AST) yang bernilai RM36 juta kepada Universiti 
Kebangsaaan Malaysia (UKM) telah berjaya 
disempurnakan oleh Jabatan Kerja Raya. AST 
ialah salah satu projek bangunan pendidikan 
yang telah dirancang untuk disiapkan dalam 
tempoh RMK-11 dengan peruntukan siling 

JKR Serahkan 
Projek Bangunan 
Akademia Siber 
Teknopolis kepada 
UKM

sebanyak RM45 juta dengan tumpuan khusus 
pada penyelidikan, pembangunan serta 
inovasi yang dapat memberi impak kepada 
masyarakat, industri, agensi kerajaan dan 
negara.

Bangunan ini akan menempatkan Fakulti 
Kejuruteraan dan Alam Bina (FKAB) dan Institut 
IR4.0. Antara kemudahan yang ada adalah 
seperti makmal-makmal penyelidikan, makmal 
kolaborasi industri, bilik tutorial, bilik mesyuarat 
serta bilik pensyarah dan felo penyelidikan 
untuk Fakulti Kejuruteraan dan Alam Bina 
(FKAB) serta Institut IR4.0. 

Dibina berdasarkan konsep ‘industrial look’, 
bangunan AST itu juga dilengkapi dengan 
kemudahan kafeteria, surau, auditorium yang 
canggih, dewan serbaguna serta lanskap 
yang menghijau dalam persekitaran yang 
berasimilasi dengan alam sekitar.

Hospital Canselor Tuanku Muhriz (HCTM), 
Universiti Kebangsaan Malaysia (UKM) menjadi 
hospital universiti kedua sebagai Pusat 
Pemberian Vaksin (PPV) Institusi Pengajian Tinggi 
yang menyediakan pemberian vaksin secara 
pandu lalu dan yang pertama menyediakan 

HCTM Jadi 
Hospital Kedua 
Beri Vaksin Secara 
Pandu Lalu

perkhidmatan pemberian vaksin bergerak 
(mobile).

Menteri Pengajian Tinggi, Datuk Seri Dr Noraini 
Ahmad berkata pemberian vaksin melalui 
kaedah pandu lalu itu akan memfokuskan 
kepada penerima dalam kalangan penduduk di 
kawasan bandar dan luar bandar.

Kaedah pandu lalu ini memfokuskan kepada 
mereka yang mempunyai masalah capaian akses 
vaksin, masalah kemudahan kenderaan dan 

sebagainya. Pelaksanaan program pemberian 
vaksin secara pandu lalu dan bergerak dapat 
mempercepatkan proses pemberian suntikan, 
sekali gus membantu negara mencapai imuniti 
kelompok dalam tempoh lebih cepat.

KOMUNITI UKM



33 JANUARI-APRIL & MEI-OGOS 2021

Penangan pandemik Covid-19 yang melanda 
seluruh negara benar-benar mengubah lanskap 
sambutan Ramadan dan Aidilfitri pada tahun ini 
dan memberi kesan emosi terhadap sebilangan 
pelajar UKM. Selain terpaksa menyambut 
Ramadan di kampus, mereka juga tidak dapat 
pulang berhari raya di kampung halaman 
lantaran Perintah Kawalan Pergerakan (PKP) 3.0 
yang dilaksanakan di seluruh negara.

Hal yang sedemikian memaksa mereka 
menyambut perayaan di kolej kediaman 
dengan mematuhi prosedur operasi standard 
(SOP) yang ketat. Ditambah dengan keadaan 
yang berjauhan dari keluarga tercinta, pastinya 
suasana tersebut mencabar emosi dan perasaan 
pelajar.

Atas dasar keprihatinan tersebut, Kasih@
FSSK, satu unit khas yang melaksanakan 
Tanggungjawab Sosial Korporat (CSR) di Fakulti 
Sains Sosial dan Kemanusiaan (FSSK) telah 
mengambil langkah untuk menyantuni para 
pelajar fakulti berkenaan dengan program yang 
dikenali sebagai Program Pek Sahur KASIH@
FSSK dan Program Pek Syawal KASIH@FSSK, 

Kasih@FSSK 
Menyantuni 
Pelajar FSSK UKM

masing-masing pada bulan Ramadan dan 
Syawal yang lalu.

Idea penubuhan KASIH@FSSK sebenarnya 
dicetuskan oleh Prof. Dr. Hazita Azman, Dekan 
FSSK. Pada Mac 2021, unit yang menjadi 
‘flagship’ program-program kesukarelawanan 
dan khidmat komuniti di fakulti ini secara 
rasminya ditubuhkan. Program Pek Sahur 
KASIH@FSSK melibatkan seramai 413 pelajar 
manakala Program Pek Syawal KASIH@FSSK 
pula melibatkan sejumlah 144 pelajar. Sasaran 
adalah pelajar FSSK yang berada di 11 buah kolej 
kediaman di Kampus Bangi. Mereka menikmati 
sumbangan berbentuk makanan dan minuman 
yang dihulurkan oleh warga fakulti dan alumni 
FSSK.

Melalui kedua-dua program ini, matlamat 
KASIH@FSSK untuk menjaga kebajikan warga 
FSSK yang memerlukan bantuan khusus serta 
membudayakan semangat kesukarelawanan, 
nilai-nilai murni, dan semangat membantu dalam 
kalangan warga FSSK tercapai. Penyerahan 
Pek Sahur KASIH@FSSK yang berlangsung 
pada Ramadan lalu dijalankan secara simbolik 
dan disampaikan oleh wakil pengurusan FSSK 
berikutan SOP yang ketat.

Majlis juga bertempat di empat kolej kediaman 
iaitu Kolej Dato’ Onn, Kolej Tun Hussein Onn, 
Kolej Rahim Kajai, dan Kolej Keris Mas. Seramai 
35 orang sukarelawan dari Persatuan Mahasiswa 
FSSK (PMFSSK) menghulurkan tangan mereka 
bagi melancarkan perjalanan majlis.

KOMUNITI UKM

Skuad Misi Bantuan Kasih Universiti 
Kebangsaan Malaysia (UKM) telah memulakan 
perjalanan ke lokasi pertamanya di Kuala Krai, 
Kelantan, untuk memberi bantuan kepada 
300 buah keluarga yang terjejas akibat banjir 
di sana. Bantuan berbentuk sumbangan wang 
tunai, barangan keperluan asas seperti beras, 
gula, tepung dan sebagainya adalah hasil 

UKM Teruskan 
Tradisi Lancar Misi 
Bantuan kepada 
Mangsa Banjir

sumbangan dan keprihatinan warga UKM yang 
terdiri dari staf, pelajar dan alumni.

Inisiatif Pusat Perhubungan Alumni UKM itu 
berjaya mengumpul sumbangan sebanyak 
RM15,000. Kolaborasi ini ini juga dijalankan 
dengan kerjasama Fakulti Kejuruteraan dan 
Alam Bina (FKAB), Fakulti Pengajian Islam 
(FPI), UCTC, Pusat Islam, Prasarana-UKM dan 
Jabatan Bendahari.

Fasa pertama misi tersebut akan bergerak 
dengan lima buah kenderaan termasuk sebuah 
lori dari Prasarana-UKM ke Kelantan dan 
seterusnya ke negeri Pahang yang merupakan 
antara negeri paling teruk terjejas dengan 
bencana banjir pada tahun ini. Para sukarelawan 
dan warga UKM yang terlibat dalam misi ini 
juga akur dengan SOP yang ditetapkan bagi 
mengelakkan penularan wabak COVID-19.  

Sekitar Januari lalu, negeri Pahang dan 
Johor telah dilanda bencana banjir yang 
menenggelamkan kawasan perumahan 
dan sekolah sehingga mengakibatkan 
kerosakan harta benda yang teruk. 
Keadaan itu turut menimpa dan memberi 
kesan pada keluarga kakitangan di 
Hospital Canselor Tuanku Muhriz (HCTM), 
Universiti Kebangsaan Malaysia (UKM) 
serta penduduk kampung yang terlibat.

Atas keperihatinan Jabatan Perubatan 
HCTM, sebuah program khidmat 

Jabatan Perubatan 
HCTM Hulurkan 
Sumbangan Bantu 
Mangsa Banjir  

Misi bantuan banjir Kota Tinggi, Johor, 
berjaya dilaksanakan dengan pelbagai 
bentuk sumbangan seperti 12,376unit 
lampin pakai buang kanak-kanak dan 
dewasa, 327 susu tepung formula 
kanak-kanak, 300 susu segar, 648 unit 
teh uncang, 2,500 pelitup muka dan 
50 unit pemanas air elektrik.

FSSK Sumbang 
Barangan 
Keperluan Harian 
kepada Mangsa 
Banjir di Kota 
Tinggi

masyarakat telah digerakkan bagi membantu 
penduduk yang terjejas. Sumbangan berbentuk 
wang dan barangan keperluan harian 
sebanyak RM15,642 telah berjaya dikumpul 
oleh kakitangan di Jabatan Perubatan, Jabatan 
Perubatan Kecemasan, Jabatan Obstetrik dan 
Ginekologi (O&G), Jabatan Surgeri, Jabatan 
Oorinolaringologi (ENT), Radioterapi, Jabatan 
Kerja Sosial Perubatan, Jabatan Kualiti, Jabatan 
Kejururawatan dan telefonis.

Melalui usaha Program Kerja Sosial, Fakulti 
Sains Ssial dan Kemanusiaan, projek ini Berjaya 
disempurnakan dalam tempoh yang singkat 
iaitu selama enam hari sahaja. Tambahan pula, 
Jabatan Kebajikan Masyarakat Negeri Johor 
telah memberi maklum balas dengan pantas 
demi mengurangkan beban yang ditanggung 
oleh mangsa banjir.

Beberapa badan lain yang berkolaborasi 
ialah Institut Onn Jaafar, The Lost Food 
Project, Syarikat Bigwealthy Global Sdn Bhd 
dan Persatuan Profesional Islam Anak Johor 
(GAPHOR) serta Alternative Riders Club 
yang menjadi sukarelawan bagi membantu 
penyerahan sumbangan tersebut di Kota 
Tinggi.

Manuskrip Melayu adalah salah satu sumber 
bertulis dan merupakan artifak yang terpenting 
warisan tamadun Melayu Citra Mahawangsa. 
Ia mengandungi seribu satu khazanah warisan 
ilmu dan perkembangan intelektual di alam 
Melayu. Ini jelas membuktikan kehebatan 
pemikiran masyarakat terdahulu melalui catatan 
manuskrip dalam pelbagai cabang bidang 
ilmu antaranya manuskrip Qanun, Sejarah, 
Ketatanegaraan, Perubatan, Agama, Warkah 
Raja-Raja dan banyak lagi.

Jesteru, Dewan Bahasa dan Pustaka dan Institut 
Alam dan Tamadun Melayu (ATMA), UKM 
melalui Pusat Penyelidikan Manuskrip Alam 
Melayu telah berkolaborasi mempergiatkan lagi 
usaha mengangkat manuskrip Melayu dengan 
menganjurkan Webinar Manuskrip Melayu Citra 
Mahawangsa yang berlangsung sehari pada 17 
Ogos 2021. Webinar telah dirasmikan oleh YBhg. 
Profesor Datuk Seri Dr. Haji Awang bin Sariyan, 
Pengerusi Lembaga Pengelola Dewan Bahasa 
dan Pustaka merangkap Pengarah Institut 
Alam dan Tamadun Melayu (ATMA), Universiti 
Kebangsaan Malaysia.

Objektif utama webinar ini adalah 
mempertemukan dan menyelaraskan 
maklumat berkaitan koleksi manuskrip Melayu 
yang terdapat di dalam koleksi universiti/

DBP – ATMA 
Memperkasakan 
Kegiatan 
Manuskrip Melayu 
Citra Mahawangsa
Oleh: En. Ahmad Bazri Mokhtar

institusi/pertubuhan. Malah, tujuan ini adalah 
untuk menyelaraskan kajian-kajian yang sedang 
diusahakan oleh para penyelidik dan ahli 
filologi. Seramai sepuluh wakil pembentangan 
laporan institusi iaitu PNM, DBP, UKM, USM, 
UNISZA, UMK, UM, USIM, Yayasan Karyawan 
dan Masyarakat Pernaskhahan Nusantara 
(MANASSA) Indonesia. 

Manakala seramai lima orang pembentangan 
laporan oleh pakar bidang iaitu Prof. Dr. 
Titik Pudjiastuti (Universitas Indonesia), Dr. 
Ros Mahwati Ahmad Zakaria, (Ketua Pusat 
Penyelidikan Manuskrip Alam Melayu, ATMA 
UKM), Dr. Azhar Ibrahim (National University of 
Singapore), Prof. Madya Dr. Salmah Jan Noor 
Muhammad (Ketua Jabatan Bahasa Melayu, 
UPM) dan Dr. Noriah Mohamed (Kluster Tarbiah 
dan Persuratan Islam ABIM). Oleh itu, hasil 
pembentangan webinar manuskrip ini telah 
berjaya mengumpulkan 
pelbagai dapatan dan 
maklumat terkini berkaitan 
dengan manuskrip 
Melayu yang meliputi 
data-data, permasalahan, 
isu, cabaran dan  
p e r k e m b a n g a n 
penyelidikan.

Oleh itu, hasil webinar ini 
telah menghubungkan 
pelbagai pihak 
b e r k e p e n t i n g a n 
antaranya  universiti, 
institusi dan pertubuhan 
untuk berganding bahu 
dalam memperkasakan 
lagi manuskrip 
Melayu dari aspek 
p e n d o k u m e n t a s i a n , 
pendigitalan, penyelidikan 
dan penerbitan 
sekaligus melestarikan 
kembali pengajian serta 
penyelidikan manuskrip 
melayu di peringkat 
universiti di Malaysia. 

PENGAJARAN & PEMBELAJARAN

Kerjasama yang terjalin 
antara Universiti Kebangsaan 
Malaysia (UKM) dengan Jabatan 
Pembangunan Kemahiran (JPK) 
akan membuka peluang kepada 
UKM untuk terlibat sama dengan 
dasar kerajaan bagi program 
Pendidikan dan Latihan Teknikal 
dan Vokasional (TVET).

Kerjasama itu akan membuka 
peluang besar kepada kedua-
dua pihak dalam bidang TVET 
dan menggalakkan inovasi 
dalam bidang sains sosial melalui 
penyelidikan dan perundingan 
serta mencapai hasrat UKM 
sebagai universiti watan untuk 
memasyarakatkan penyelidikan 
yang dijalankan bagi manfaat 
masyarakat dan negara. Para pelajar 
prasiswazah dan siswazah yang 
berjaya memasuki program SLDN 

Kerjasama UKM-
JPK Buka Peluang 
UKM Terlibat 
dengan Dasar 
Kerajaan

PENGAJARAN & PEMBELAJARAN

(Sistem Latihan Dual Nasional) 
ini mampu meningkatkan 
kebolehpasaran dan kerjaya 
berkemahiran tinggi dalam 
bidang sains sosial.

Kerjasama itu dirangka 
bagi memenuhi keperluan 
berdasarkan permintaan 
daripada Kementerian 
Sumber Manusia dan 
Kementerian Pembangunan 
Wanita, Keluarga 
dan Masyarakat bagi 
membangunkan tenaga kerja 
yang berkemahiran tinggi 
dan kompeten dalam bidang 
sains sosial di peringkat lokal 
dan global.

